ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13- Ի N 623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2013 թվականի հունիսի 13-ի «Համապատասխանության գնահատման մարմինների նշանակման ընթացակարգը և չափանիշները հաստատելու մասին» N623–Ն որոշման մեջ կատարել հետևյալ փոփոխությունները և լրացումները`

1) որոշման վերնագրում, 1-ին կետում և հավելվածի վերնագրում «և չափանիշները» բառերը փոխարինել «, չափանիշները և դեպքերը» բառերով.

2) որոշման հավելվածի (այսուհետ` Հավելված) 1-ին կետը շարադրել հետևյալ խմբագրությամբ.

«1. Սույն ընթացակարգով (այսուհետ` Կարգ) և չափանիշներով կարգավորվում են տեխնիկական կանոնակարգերի (այսուհետ` ՏԿ) պահանջներին համապատասխանության գնահատման ծառայություն մատուցելու համապատասխանության գնահատման մարմնի (այսուհետ` ՀԳՄ) նշանակման չափանիշների և ընթացակարգերի հետ կապված հարաբերությունները, ինչպես նաև սահմանվում են նշանակման դեպքերը:».

3) Հավելվածի 2-րդ գլխի վերնագրում «չափանիշները» բառից հետո լրացնել «և դեպքերը» բառերը.

4) Հավելվածի 6-րդ կետի 1-ին ենթակետում «տվյալ արտադրանքի» բառերը փոխարինել «իր գործունեության ընթացքում» բառերով.

5) Հավելվածը 11-րդ կետից հետո լրացնել հետևյալ բովանդակությամբ նոր՝ 11.1 ենթակետով.

«11.1. Տեխնիկական կանոնակարգերի պահանջներին համապատասխանության գնահատումը իրականացնում են համապատասխանության գնահատման համար նշանակված մարմինները հետևյալ դեպքերում.

1) եթե մասնակցելու են տեխնիկական կանոնակարգերի պահանջների պահպանման պետական վերահսկողության ժամանակ նմուշառված փորձանմուշների փորձարկումներին.

2) եթե իրականացնելու են համապատասխանության գնահատման ձև հանդիսացող ոչ պարենային և պարենային արտադրանքի գրանցում (պետական գրանցում).

3) եթե իրականացնելու են համապատասխանության հայտարարագրի գրանցում և/կամ համապատասխանության նշանի տրամադրում»:

6) Հավելվածի 22-րդ կետը շարադրել հետևյալ խմբագրությամբ.
Սույն կարգի 6-րդ կետում նշված չափորոշիչներին համապատասխանությունը գնահատվում է առավելագույնը 5, նվազագույնը` 0 միավորների համակարգով` հիմնավորելով յուրաքանչյուր միավորի նշանակումն ըստ `

1) համապատասխանության գնահատման գործունեության նկարագրի,

2) աշխատակազմի`

 

 ա. տեխնիկական գիտելիքների,

 

 բ. մասնագիտական պատրաստվածության,

         
գ. տվյալ ոլորտի հմտությունների (փորձ),

3) տեխնիկական կարողությունների և միջոցների (այդ թվում` տարածքների և սարքավորումների առկայություն),

4) անկախության (սույն կարգի 6-րդ կետի 3-րդ ենթակետով սահմանված չափանիշի շրջանակներում)::
7) Հավելվածի 29-րդ կետը շարադրել հետևյալ խմբագրությամբ.

«29. ՀԳՆՄ-ն նշանակվում է բացառապես իր կողմից ներկայացված հայտի շրջանակներում մեկ կամ մի քանի տեխնիկական կանոնակարգերին համապատասխան համապատասխանության գնահատում իրականացնելու համար:» 
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի N 623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը


Սույն իրավական ակտի ընդունման անհրաժեշտությունը պայմանավորված է «Տեխնիկական կանոնակարգման մասին» ՀՀ օրենքի 20-րդ հոդվածի 1-ին կետով, ինչպես նաև Եվրասիական տնտեսական միությանը միանալու պայմանագրերում առկա որոշակի տարբերութունների և ԵՄ օրենսդրության` Հայաստանի Հանրապետության օրենսդրությանը մոտարկման պահանջներով: 

2.   Ընթացիկ իրավիճակը և խնդիրները

«Տեխնիկական կանոնակարգման մասին» ՀՀ օրենքում ամրագրված դրույթների համաձայն համապատասխանության գնահատման մարմինների նշանակման գործընթացի իրականացման համար նշանակման որոշակի դեպքեր սահմանված չէին, սակայն անհրաժեշտություն էր առաջացել սահմանել տվյալ գործընթացի իրականացման դեպքերը: «Տեխնիկական կանոնակարգման մասին» ՀՀ օրենքի 2014թ. դեկտեմբերի 17-ի փոփոխության համաձայն համապատասխանության գնահատման մարմինների նշանակումը իրականացվում է ՀՀ կառավարության կողմից սահմանված դեպքերում, համաձայն որի անհրաժեշտ է փոփոխություն կատարել միայն նշանակման ընթացակարգը և չափանիշները սահմանող ՀՀ կառավարության 2013 թվականի հունիսի 13-ի «Համապատասխանության գնահատման մարմինների նշանակման ընթացակարգը և չափանիշները հաստատելու մասին» N623–Ն որոշման մեջ:  

3. Տվյալ բնագավառում իրականացվող քաղաքականությունը
Ներկայումս ՀՀ համապատասխանության գնահատման համակարգի` ԵԱՏՄ և ԵՄ համապատասխան համակարգերին ինտեգրման նպատակով Հայաստանի Հանրապետությունը իրականացնում է տեխնիկական կանոնակարգման և համապատասխան ոլորտների մի շարք բարեփոխումներ,  որոնք ուղղված են ՀՀ-ում համապատախանության գնահատման համակարգի կայացմանը: 

4. Կարգավորման նպատակը և բնույթը

«Հայաստանի Հանրապետության կառավարության 2013 թվականի հունիսի 13-ի N 623-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման նպատակն է սահմանել համապատասխանության գնահատման աշխատանքների իրականացման համար տեխնիկական կանոնակարգերով նախատեսված համապատասխանության գնահատման մարմնի նշանակման դեպքերը:
5. Նախագծի մշակման գործընթացում ներգրավված ինստիտուտները և անձիք
Իրավական ակտի նախագծի մշակումն իրականացվել է Հայաստանի Հանրապետության էկոնոմիկայի նախարարության ստանդարտացման, չափագիտության և տեխնիկական կանոնակարգման վարչության կողմից:

6. Ակնկալվող արդյունքը

Հաշվի առնելով այն հանգամանքը, որ Հայաստանի Հանրապետությունը ներկայումս նպատակ ունի ինտեգրվել ԵԱՏՄ և ԵՄ երկրների շուկաներին, համապատասխանության գնահատման աշխատանքների իրականացման համար տեխնիկական կանոնակարգերով նախատեսված համապատասխանության գնահատման մարմնի նշանակման դեպքերի սահմանումը կնպաստի ՀՀ արտադրանքի` նշված երկրներ շուկայահանմանը:
7.  Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                             ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի N 623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Որոշման ընդունումն այլ իրավական ակտերի ընդունման անհրաժեշտություն չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է միջազգային պայմանագրերով ստանձնած պարտավորություններին:

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                          ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի N 623-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2013 թվականի հունիսի 13-ի N 623-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                         ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Հասարակությանը նախագծի վերաբերյալ իրազեկում չի պահանջվում:

2. Հասարակության մասնակցությունը նախագծմանը և/կամ քննարկումներին

Հասարակության մասնակցություն որոշման նախագծմանը և/կամ քննարկումներին չի նախատեսվում:

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ                                            ԿԱՐԵՆ ՃՇՄԱՐԻՏՅԱՆ

ԱՄՓՈՓԱԹԵՐԹ
«Հայաստանի Հանրապետության կառավարության 2013 թվականի հունիսի 13-ի N 623-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ քաղաքաշինության նախարարություն,

Թիվ 01/12.2/2820-15,  27.05.2015թ.
	1-ին կետի 1-ին ենթակետում «որոշման 1-ին կետում» բառերից հետո ավելացնել «և հավելվածի վերնագրում» բառերը, 

2. 1-ին կետի 6-րդ ենթակետում «2-ին ենթակետում» բառերը փոխարինել «4-րդ ենթակետում» բառերով:
	Ընդունվել է

Ընդունվել է


	Կատարվել է համապատասխան փոփոխություն

Կատարվել է համապատասխան փոփոխություն

	2.
	ՀՀ էներգետիկայի նախարարություն,

թիվ 1/22.2/2707-15, 29.05.2015թ.
	Առարկություններ և առաջարկություններ չկան
	
	

	3.
	ՀՀ տարածքային կառավարման և արտակարգ իրավիճակների նախարարություն
Թիվ 1/06.3/7182-15,  01.06.2015թ.
	1. Որոշման հավելվածի 1-ին կետը շարադրել հետևյալ խմբագրությամբ. «Սույն ընթացակարգով (այսուհետ` Կարգ) և չափանիշներով կարգավորվում են տեխնիկական կանոնակարգերի, մասնագիտական ունակությունների և տեխնիկական հագեցվածության (այսուհետ` ՏԿ) պահանջներին համապատասխանության գնահատման ծառայություն մատուցելու համապատասխանության գնահատման մարմնի (այսուհետ` ՀԳՄ) նշանակման չափանիշների և ընթացակարգերի հետ կապված հարաբերություններն, ինչպես նաև սահմանվում են նշանակման դեպքերը»:

2. Նախագծի 1-ին կետի 6-րդ ենթակետում 2-ին թիվը փոխարինել 4-րդ թվով:
3. Նախագծի 1-ին կետի 5-րդ ենթակետի 3-րդ պարբերությունում տրամադրել բառը փոխարինել տրամադրելու է բառով:

4. Նախագծի 1-ին կետի 6-րդ ենթակետը խմբագրել հետևյալ շարադրությամբ. Սույն կարգի 6-րդ կետում նշված չափորոշիչներին համապատասխանությունը գնահատվում է առավելագույնը 5, նվազագույնը 0 միավորների համակարգով` հիմնավորելով յուրաքանչյուր միավորի նշանակումն ըստ `

1) համապատասխանության գնահատման գործունեության նկարագրի,

2) աշխատակազմի`

  ա. տեխնիկական գիտելիքների,

  բ. մասնագիտական պատրաստվածության,

         գ. տվյալ ոլորտի հմտությունների (փորձ),

3) տեխնիկական կարողությունների և միջոցների (այդ թվում` տարածքների և սարքավորումների առկայություն),

4) անկախության (սույն կարգի 6-րդ կետի 3-րդ ենթակետով սահմանված չափանիշի շրջանակներում)::
	1-3 –րդ կետերով ներկայացված առաջարկությունները

ընդունվել են մասնակիորեն

Ընդունվել է


	Կատարվել են փոփոխություններ

Կատարվել է փոփոխություն


	4
	ՀՀ գյուղատնտեսության նախարարություն,

 թիվ ՍԿ/ԱՇ/3529-15, 01.06.2015թ.
	1. ՀՀ կառավարության 2013 թվականի հունիսի 13-ի N 623-Ն որոշման  1-ին կետով հաստատված հավելվածի վերնագիրը համապատասխանեցնել նախագծի 1-ին կետի 1-ին ենթակետին,
2. նախագծի 1-ին կետի 1-ին ենթակետում <<որոշման>> բառից հետո  լրացնել <<1-ին կետով հաստատված>> բառերը,
3. նախագծի 1-ին կետի 6-րդ ենթակետը խմբագրել՝ հաշվի առնելով, որ որոշման 1-ին կետով հաստատված հավելվածի 22-րդ կետի 2-րդ ենթակետում բացակայում է <<3 կամ 0 միավոր>> բառակապակցությունը, ինչպես նաև հստակեցնել, թե փոփոխությունը նշված ենթակետի որ պարբերությանն է վերաբերում։
	Ընդունվել է

Ընդունվել է

Ընդունվել է
	Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն



	5.
	ՀՀ առողջապահության նախարարություն,

թիվ ԱՄ/6188-15, 02.06.2015թ.
	1. «Հայաստանի Հանրապետության կառավարության 2013 թվականի հունիսի 13-ի N 623-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 1-ին ենթակետով նախատեսվում է փոփոխություն կատարել որոշման 1-ին կետում, որով հաստատվում է հավելվածը, մասնավորապես՝ «և չափանիշները» բառերը փոխարինել «, չափանիշները և դեպքերը» բառերով, ուստի անհրաժեշտ է նախագծի հավելվածի վերնագրում ևս կատարել համապատասխան փոփոխությունը՝ «և չափանիշները» բառերը փոխարինելով «, չափանիշները և դեպքերը» բառերով:

2. Նախագծի 1-ին կետի 5-րդ ենթակետով շարադրվող նոր 11.1 ենթակետի և իր կառուցվածքային միավորների համարակալումն անհրաժեշտ է համապատասխանեցենել «Իրավական ակտերի մասին» ՀՀ օրենքի 41-րդ հոդվածի 5-րդ և 6-րդ մասերին, մասնավորապես՝ 11.1 ենթակետը տեքստից բաժանել փակագծով, իսկ պարբերությունները համարակալել հայերենի այբուբենի փոքրատառերով և տեքստից բաժանել միջակետով: 

3. Առաջարկվում է Նախագծի 1-ին կետի 6-րդ ենթակետը խմբագրել, քանի որ որոշման Հավելվածի 22-րդ կետի 2-րդ ենթակետում «3 կամ 0 միավոր» բառեր առկա չեն:
	Ընդունվել է

Ընդունվել է մասնակի
Ընդունվել է
	Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

	6 
	ՀՀ տրանսպորտի և կապի նախարարություն, թիվ 01/16.1/6208-15, 01.06.2015թ.
	Առարկություններ և առաջարկություններ չկան
	
	

	7.
	ՀՀ ֆինանսների նախարարություն,

թիվ 01/3-4/14313-15, 05.06.2015թ.
	1. Անհրաժեշտ է հստակեցնել  Նախագծի 1-ին կետի 5-րդ ենթակետով լրացվող 11.1 կետի 3-րդ ենթակետով նախատեսված իրականացվող գործառույթների բովանդակությունը:

2. Նախագծի 1-ին կետի 6-րդ ենթակետում փոփոխվող 3 կամ 0 միավոր բառերը որոշման հավելվածի 22-րդ կետի 2-րդ ենթակետում առկա չեն: 
3. Իրավական որոշակիության սկզբունքի ապահովման նպատակով առաջարկում ենք Նախագծի 1-ին կետի 7-րդ ենթակետում  նախատեսել, որ ՀԳՆՄ-ն նշանակվում է բացառապես իր կողմից ներկայացված հայտի շրջանակներում մեկ կամ մի քանի տեխնիկական կանոնակարգերին համապատասխան համապատասխանության գնահատում իրականացնելու համար:
	Ընդունվել է
Ընդունվել է
Ընդունվել է
	Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն

	8.
	ՀՀ արդարադատության նախարարություն, 

թիվ 01/14/7434-15, 22.06.2015թ. 
	Տրվել է դրական փորձագիտական եզրակացություն, առարկություններ և առաջարկություններ չկան 
	
	

	9.
	ՀՀ ԳՆ սննդամթերքի անվտանգության պետական ծառայություն
01/15.1/3015-15
12.08.2015թ.
	Նախագծի 1-ին կետի 5-րդ ենթակետում հավելվածի 11.1-ին կետի 2-րդ ենթակետում պարենային արտադրանքի գրանցում բառերից հետո լրացնել բացառությամբ պարենային արտադրանքի պետական գրանցման բառերը, հաշվի առնելով Եվրասիական տնտեսական միության հանձնաժողովի 2011 թվականի դեկտեմբերի 9-ի N 880 որոշմամբ հաստատված «Սննդամթերքի անվտան​գության մասին» (ТР ТС 021/2011) Մաքսային միության տեխնիկական կանոնակարգի պահանջները:
	Չի ընդունվել
	Քանի որ պետական գրանցումը դա նույն գրանցումն է, համաձայն «Տեխնիկական կանոնակարգման մասին» ՀՀ օրենքի: Գրանցումը (պետական գրանցումը) դա համապատասխանության գնահատման ձև է, որը կարող են իրականացնել համապատասխանության գնահատման համար նշանակված մարմինները, ուստի դա նշանակման համար նախատեսվող դեպք է:

